	FISKIVINNUROYNDIR (FVR)
	Dagfesting

15.10.2004

	Ávegisfrágreiðing og 

umsókn um framhaldandi játtan


	Síða 1 av 6
(Fvg 21/01-05)



	Heitið á royndini/

Verkætlanini

(Stutt navn)
	Vinnugranskari innan KT í fiskivinnuni
	Eyðmerkið/journalnr.:

2003-2024


Leiðsla:

	Navn, adr, tel, t-post hjá 

umsøkjara og verkætlanarleiðara


	Umsøkjari:

P/F JFK v/Hanus Hansen

Postboks 56, 700 Klaksvík

hanus@kosin.fo
	Verkætlanarleiðari:

Oluf Færö

Kirkjustræti 57

188 Tórshavn

oluf@jfk.fo


Frágreiðing um farna skeið

	Hevur gongdin í royndini/verkætlanini verið sum ætlað?       set kross          ja X        nei (

	


Arbeiðsgongdin hetta árið hevur verið merkt av, at endalig játtan frá Fiskivinnuroyndum ikki varð givin fyrr enn í juni mánaði. Serliga hevur hetta merkt möguleikarnir fyri langtíðarætlanum og samstarvsmöguleikum fyrru hálvu av árinum. Í staðin hevur fokus verið at stytri uppgávur, sum tó hava ligið innanfyri málsetningin við verkætlanini.

Samanumtikið verður tó mett, at arbeiðið seinastu mánaðarnar hevur verið í tráð við ætlanina sum varð lögd fyri tíðarskeiðið í ár. Í stuttum var ætlaða arbeiðsbýtið, sambært upprunaligu umsóknini fyri fyrstu 3 kvartalini í 2004, hetta:

1. Menna ketusporförið við atlitið til innanhýsis sporförið á landingarmiðstöð, framleiðslu av frystum vörum og framleiðslu av saltfiskavörum.

2. Byrja arbeiði við atliti til ketusporförið av landingarmiðstöð og frystum vörum.

3. Rannsaka hvussu upplýsingar frá skrásetingar betri kunnu gagnnýtast til at stýra og virðisökja framleiðsluna.

4. Verða við í föroyskum og altjóða menningar- og granskingarverkætlanum um KT í fiskivinnuni.

Punkt 1

Við atlitið til innanhýsis sporföri, hevur eitt sýniseintak verið ment av innanhýsis sporförisskipanini á Kósini. Arbeiðið varð framhald av úrslitinum frá verkætlan 2003/43, stuðlað av Fiskivinnuroyndum. Málið var at menna eitt sýniseintak, sum grundað á veruligar skrásetingar frá framleiðsluna á Kósini, vísur hvussu hesar kunnu savnast í eina sporförisskipan. Ein tílík skipan kann brúkast sum grundarlag undir einum kjakið um, hvörjir möguleikar liggja í betur at gagnnýta skrásetingartilfeingið í flakaframleiðsluni.

Skipanin varð sýnd fram á KT messuni í Norðurlandahúsinum, apríl 2004, og varð eisini sýnd fram á fiskivinnumessuni European Seafood Exposition 2004 sum varð hildin í maj mánaða í Brússel.  Harumframt er skipanin sýnd fram í samband við fleiri framlögur fyri vitjandi á Kósini.

Samanumtikið hava framlögurnar víst, at ein felags sporförisskipan kann gagnnýtast á fleiri ökum innan flakavinnuna. Innanhýsis á virkinum verða nevnd ökir sum betri leiðslukunning, góðskustýring og framleiðsluagið. Frá keyparum hava verið nevnd ökir sum gjögnumskygnið og lött atgongd til uppruna- og góðskuskrásetingar. 

Í lötuni hava keyparar tó ikki kröv um atgongd til teldutökar sporförisskrásetingar. Vanliga fatanin ímillum hesar er, at hetta er ein tænasta sum teir í lötuni ikki kunnu vænta at fáa frá teirra veitarum. Tað er tískil trupult at fáa eina meting av, hvönn týdning ein tílík tænasta kann hava á marknaðarstöðu og prís.

Arbeiðið við at menna atgongdina til teldutökar innanhýsis sporförisskrásetingarnar heldur tó áfram, og verður tað í ár gjörligt at bjóða útvaldum keyparum ökta atgongd til sporförisskrásetingar umvegis heimasíðuna hjá JFK, http:/www.jfk.fo. Atgongdin verður veitt sum ein tænasta til ávísar keyparar, og fer hon í fyrstu atlögu at umfata frystu framleiðsluna á Kósini. Ætlanin er síðani at útbyggja hetta til eisini at umfata sporförisskrásetingar frá saltfiskaframleiðsluni og Skálaberg, so hvört sum hesar verða teldutökar. So hvört sum hesar tænastur verða mentar, verða royndirnar frá hesum savnaðar í eina frágreiðing, sum ætlandi fer at lýsa hvönn týdning og leiklut hesar tænastur hava á ökir sum príslegu og marknaðarstöðu.

Ein sannroynd frá arbeiðinum seinastu mánaðarnar við sporföri hevur eisini verið, at sera lítið av skrivligum tilfarið er framleitt, sum útgreinar hvat ein sporförisgreining av fiskavörum umfatar. Vanliga byggja sporförisgreiningar á allýsingina av sporföri frá ISO 8559. Men hóast allýsingin neyvt sigur hvat sporförið er, so orðar hon ikki hvussu ein framleiðsluketa skal greinast við atlitið til sporförið.

Í summar hevur tískila verið arbeitt við at orða eina skipaða tilgongd til sporförisgreining, bygt á mynstrið í TraceFish tilmælinum. Endamálið er at skapa nakrar felags karmar fyri sporförisgreining av framleiðslum – tað verði í samband við ketu- ella innanhýsis sporförið. Eitt útkast frá hesum arbeiði verður liðugt í ár, og verður tað ein vegleiðing til vinnuna um hvussu sporförið í eini framleiðsluketu skal greinast. 

Punkt 2

Sum eitt stig til at menna teldutökt samskiftið av ketusporföri ímillum landingarmiðstöð og framleiðslu, varð fundur hildin við Marine-Tech og Fiskamarknað Föroya (FMF) í Februar 2004. Úrslitið av hesum fundi var ein ætlan, hvussu skipanina hjá FMF kundi mennast, soleiðis at keyparar kundu fáa teldutöka atgongd til skipanina hjá FMF umvegis eina ”web service”. Hendan ætlan er tó fyribils steðga orsakað av bygnaðarbroytingunum á FMF.

Somuleiðis hevur verið tosað við Skipafelag Föroya um at menna ketusporförið av fiskavörum, sum teir flyta inn á marknaðin. Í samband við ein fund, sum var hildin um summari 2004, vísti partarnir áhuga fyri einum tílíkum samstarvi. Arbeiðið steðgaði nakað á í samband við samanleggingin við Eimskip, men er nú sett í gongd aftur. Arbeitt verður fram ímótið, at tað skal verða gjörligt at koma at teldutökum sporförisskrásetingum á vári 2005.

Farið er í gongd við royndir á Kósini við tráðleysum skrásetingum av sporförisskrásetingum við hjálp av strikukodum og seinni möguliga RFID. Í hesum sambandið er keypt ein hondtelda við strikukodulesara, og er ætlanin fyrst at royndarkoyra hesa í samband við avskiping av liðugtvörum, og eisini kanna hvussu væl egnað hetta er til at skráseta sporförið av körum og kassum í framleiðslugongdini. Royndirnar frá hesum arbeiði verða savnarar í eina frágreiðing sum verður liðug um vári 2005. 

Punkt 3

Ein ávís tíð er farin til at seta seg inn í, hvussu skrásetingarmynstrið er í ymiskum telduskipanum á Kósini, sum á ein ella annan hátt verða brúktar at skráseta sporförisupplýsingar. Hetta hevur verið skipanir sum MPS Marel, Navision, WiseFish, klokkuskipan frá Com-Data, plattaskipanin frá Com-Data, NetLog frá Com-Data, avreiðingarskipanin frá Com-Data o.s.fr. Hetta arbeiði er ein fortreyt fyri at kunna heinta skrásetingar út úr hesum skipanum, soleiðis at hesar kunnu brúkast sum grundarlag fyri víðari greining.
Tíð er eisini brúkt til at kanna, hvörjar sporförisskipanir eru á marknaðinum í dag, og hvörjar möguleikar hesar hava at bjóða fram. Herundir eisini at fylgja við í menningini á hesum öki. Avleitt av hesum arbeiðið eru gjördar nakrar alternativar útrokningar og rapportir frá skrásetingunum aftanfyri t.d. MPS Marel skipanini, sum hava betra um stýringina av innkeypi og framleiðslu. 

Eisini er gjörd ein samankoyring av skrásetingunum í MPS Marel, Klokkuskipanini og Navision, sum vísa nökur effektivitetsmát av framleiðslustigunum á virkinum. Samankoyringin av hesum skrásetingum er bygd at tilgongdir sum eru kendar frá m.a. dátavöruhúsum.

Harafturat eru innleiðandi royndir gjördar at samankoyra góðskuskrásetingar og framleiðsluskrásetingar. Endamálið er brúka hesar skrásetingar at kanna, hvussu haggreiðingin av fiskinum kann ávirka góðskuna av liðugtvöruni.

Punkt 4

· JFK luttekur umvegis vinnugranskara í föroyskum og norðurlendskum menningar- og granskingarverkætlanum. Og við stuðuli frá oljusamtakið, hevur tað eisini verið gjörligt at útvega skrivstovupláss á Náttúruvísindadeildini á Fróðskaparsetri Föroya. Soleiðis verður virkað fyri at skapa tilknýti ímillum vinnugranskarastarvið og föroyska granskingarumhvörvið. Niðanfyri eru nevndar verkætlanirnar sum vinnugranskarin er ella hevur verið knýttur at:

· Frá byrjan hevur tað verið gjörligt at komið við í granskingarverkætlanina „Fælles normer for sporbarhed og implementering af sporbarhed for fiskeprodukter i Norden“. Hetta er ein verkætlan sum er stuðlað av Nordisk Ministerraad. Í verkætlanini luttaka DFU í Danmark, Sintef í Norra og RF í Íslandi. Föroysk luttöka í hesi verkætlan tryggjar tætt samstarv við norðurlendskt granskingarumhvörvið innan sporförið. Ígjögnum hetta samstarvið hevur tað eisini verið gjörligt at fylgja við í Seafood+ verkætlanini, og geva eitt föroyskt íkast til hesa verkætlan.

· JFK er eisini partur av norðurlendsku verkætlanini ”Integrating food safety and traceability” stuðlað av Nordic Innovation. Verkætlanin hevur luttakandi partar úr öllum teimum norðurlendsku londunum við undantaki av Grönlandi.

· Sum úrslit av sambondunum við DFU, hevur ein lesandi frá DFU skrivað eina uppgávu fyri Kósina um sporförissgreining av saltfiskaframleiðslu. Útslitið av hesum arbeiði hevur síðani verið partur av grundarlagnum fyri áhaldandi menning av sporförinum innan hetta ökið.

· Vinnugranskarin luttekur í verkætlanarbólkinum í undanverkætlan hjá Bitaland viðvíkjandi einari nationalari föroyskari sporförisskipan.
Frágreiðing um komandi skeið 

(tíðarskeiðið "umbønin um útgjald" fevnir um)

	Greiðí stuttum frá virkseminum komandi ár (tað ber til at nýta talvuna sum hjálp)




Arbeitt verður í hövuðsheitinum víðari eftir ætlanini sum varð gjörd í upprunaligu umsóknini.

Sporföri

Innanhýsis sporförið verður framvegis á skránni, og verður tað nú fari undir at kanna, hvussu teldutökt sporföri kann mennast innan saltfiskaframleiðsluna og Skálaberg. Fyri saltfiskin verður stöðið tikið í saltfiskaframleiðsluni á Kósini, men er ætlanin at hava samband við aðrar saltfiskaframleiðarar og KT fyritökur sum hava verið við í hesi menning seinastu árini. Fyri Skálaberg er eitt ávíst arbeiðið longu gjört við at kanna núverandi skrásetingarmynstrið, og verður meira gjört við hetta arbeiðið komandi mánaðarnar.

Partur av hesum arbeiðið verður eisini at royna og eftirmeta greiningartilgongdina, sum hevur verið ment sum partur av sporförisgreiningini av tí frystu framleiðsluni. Úrslitið av hesum arbeiðið verður síðani partur av samlaðu vegleiðingini til vinnuna um sporförisgreining.

Fyri landingarmiðstöðina og frystu framleiðsluna verður fari undir at kanna, hvussu teldutökt ketusporið kann mennast fyri framleiðslurnar á Kósini. Hetta verður fyrst og fremst gjört í samráð við bátar, landingarmiðstöðir og flutningsfelög. Partar av hesum arbeiði er longu farið í gongd, sum greitt varð frá omanfyri undir punkt 2. Ætlaða úrslitið av hesum arbeiðið er tilmæli, vegleiðingar og möguligt útkast til forrit, sum kunnu brúkast av hesum pörtunum av vinnuni til at fremja dygdargóða skráseting av ketusporföri.

Ætlanin er eisini at menna atgongdina hjá keyparum til sporförisskrásetingar umvegis heimasíðuna hjá JFK. Hendan atgongd fer fyrst og fremst at umfata fryst framleiðsluna, men er ætlanin at hetta eisini skal umfata saltfiskaframleiðsluna og Skálaberg, so hvört sum skrásetingar frá hesum framleiðslum verða teldutökar. Úrslitið av hesum arbeiðið fer ætlandi at geva eina ábending um, hvat virðið keyparar leggja í atgongdina til sporföri og hvussu hetta ávirkar marknaðarstöðuna hjá vörunum.

Komandi tíðarskeiðið verður eisini meira fokus sett á tökni, sum kann lætta um og betra góðskuna av sporförisskrásetingum. Her verðu hugsað um nýtsluna av boðberamiðlum (information carriers), so sum EAN merkir, strikukodir og möguliga RFID. Her verður í fyrstu atlögu hugt at rávörumóttökuni, avskiping og saltfiskaframleiðsluna. Harafturat verður kanna hvörjir möguleikar eru fyri at betra um nýtsluna av hesum á Skálaberg. 
Arbeitt verður eisini við at kanna tökni og mannagongdir fyri, hvussu góðsku- og eftirlitsskrásetingar, sum í dag verða skrásettar á pappír, lættliga kunnu skrásetast beinleiðis á teldu. Her verður hugsað nýtslu av um tráðleysari tökni og hondteldum.
Gagnnýtsla av skrásetingum

Arbeiðið er byrja at savna eitt datasett, sum samantvinnar skrásetingar um rávöru, reiðskap, haggreiðing, góðskumetingar og framleiðsluúrtöku. Ætlanin er at menna hetta datasett, og kanna hvussu hendan vitanin kann brúkast til at ávísa/staðfefsta sambandið ímillum hagreiðing, góðsku og framleiðsluúrtökuna. 
Luttöka og samskipan av verkætlanum

· Verkætlan undir Nordisk Ministerraad um „Fælles normer for sporbarhed og implementering af sporbarhed for fiskeprodukter i Norden“

· Verkætlan undir Nordic Innovation ”Integrating food safety and traceability”

· Verkætlan undir Bitland um íverksetan av nationalari föroyskar sporförisskipan

· Samstarv við Skipafelag Föroya um ketusporförið frá framleiðara til flutningsfelag
· Möguligar aðrar verkætlanir

